
Á isti ñu kama ñui kikëÁ isti ñu kama ñui kikë
Ën nuibakë nukë bënë imainu xanu tuá kama:

Ënë kirika anua Bërama iá, inua bana unanti, akë ënëx ka mi axunkë ikën. Kananuna án 
mitsumi sinankin, án mi kirika unamikë xanu imainun uni a kamabëtan akë ikën, mi rairi 
mibë tuá abëtan mi kirika akë a kamabëtan kuaikin kamabi kirikanu ikë bana kama á 
unanti kupi.

Ënë kirikanën ka mëskú, mëskú Bërama iá, inua bana unanti unamia, min aintsi imainun 
abëtan mi kirika akë tuá kaman mi akimainun kamina, kuaikin bana sinanti kama á 
puntëkin unanti ati ain. Bërama nëtë kamanbi ka unix bëtsi, bëtsi imainun kamabi ñu 
unioi iakëxa usa ain kamina uisa ñu kama kara nu rapasu ia a kama min aintsi apanën 
mi akimanun sinanki puntëti ain.

Imainunribi ka kirika kama án uni kama ain sinán chaokin sinamia, uisai kara bukuti ikë, 
añu bana imainun uisa kaia kama kara anu ikë a kama ribi tuá kaman unanti ikën. 

Usa ain kamina ënë kirika Bërama iá, inua bana unanti, ax ka nún ëma kamanu ikë 
bana, ësë, usai nún ëmanuax tsokë kama á sinankin unankin akë ikën.

Imaninun kana mi kain ënë kirika iskin mi anua Bërama iá, inua bana unanti inshakë 
kama á unanun, mi ñachakin mín sinanën bana kama á unanti kupi a kirinanën ka mi 
akinia akupi kamina aisama okima bëruankin arakakin bana kama anua unanti ain. 

Dirección General de Educación Básica Alternativa, Intercultural Bilingüe y de 
Servicios Educativos en el Ámbito Rural (DIGEIBIRA)





Bërama kaisa achushi xanu Purumanën ain baba aruxun piai 
iakëxa. Achushi nëtën kaisa ain tuakën sinankëxa, uisai ira 

ikara ën ini tua nëtëtia kixun sinankëxa.

Purumanën tuá piá

5



Bëtsi nëtën kaisa xanu á ain tita Puruma á naënu kuantamainun 
ain tua kama bëruanxunun kixun kakëxa. Usokin kabiani xanu 
ax ain xubu urira, bai ispiti unëakëxa ai titan kara añu aia kixun 
iskatsi kiax.

Usa ain kaisa ain titax naënu kuani kuankëbëtan ishi ain chichi 
puruma, xanu xëni án tsinu këntí ani umpax këñun kubintanun 
kixun aruakëxa anu tua aruti kubintanun kixun.

Anuxun kaisa ain titan unëxun iskin “uisa kupi kara ën tuakën 
nami chukaia kixun sinankëxa”, iskëxunbi kaisa umpax kubin 
kubinkë anu ain baba iniabi aruakëxa.

Usoia kaisa xanu xëni á ain tuakën karun bitankëxun rëakëxa, 
anuax kaisa ain tua nëëama ik[ë así xubunu bëruakëxa.

9



Achushi nëtën kaisa xanux ain tuabë kari, pua a kama 
masinua apakë bitsi kuankëxa. Ain kakími bitsini ukin kaisa 

baka kuëbixun chukapati tsoakëxa.

Baka inun xanu bia

10



Ain kakími bitsini ukin kaisa baka kuëbixun chukapati tsoakëxa, 
nasi inubianti kaisa ain naë iakëxa.

11



Baka kuëbi ai pua 
karikëñun tantikin 
tsoxun iskëxbi kaisa 
rëbumiax nauxpati 
tsatsa bamakë 
ubuakëxa.

Nirukiani tsatsa 
bamakë á bikatsiax 
baka puian nëbëtsi 
kuaniabi kaisa xanua 
á bakan inun saman 
putakin nëtënkinshi 
biakëxa, anuax á 
ñushinan bikëx ashiti 
á nun aintsi xanu 
nëtëakëxa.

12



Usai ain tita ñushinan bitsia isi ratuti inkiani, ain tua ax inkiani 
ain ain aintsi kuakoi kuankëxa. Kuakoikuankëxa. Rikuatsinxun ain 
aintsin kaman iskëxbi bakanu imi aisamaira isakëxa. Usa ain kaisa 
uni apanbu án bakan inu a pikutanun xunkanan, ronkëx baka ëkëñu 
á ñushin pikuakëxa. Usokin kan un chichi nun xutan bana ñuiakëxa 
akupi kananuna nun baka bëruani upitax bëruankati niti ain.

13



Achushi nëtën kaisa uni kamax ain aintsi kamabëtan timëxun 
pí bukuakëxa.

Usai xëki bëru unia

14



Bukuanbi kaisa “iskux” ain tsipumiax bana kuatsini, aibi itsaira 
tëpuskin pibaiti menu nipakëakëxa.

15



Usai menu 
nipakëkin kisa 
isku án ain pibaikë 
xëki bëru kama 
menubi kinanbukin 
antakakëxa.

Usai ikëbë nirukin 
kaisa nukën chichin 
“XËMËNAN” ain 
mëkënanbi timëkin 
bitankëxun upiokin 
chukatankëxun 
barionkëxa.

16



Usoxun kaisa upiti barini ëskikëtian ain xubu urama ain naë io 
akë anu apakëxa, usokëx kaisa xëki ax upibu inun kanirukin tunki 
bukin ain bimi anirabu itanun tua këxa.

17



Usa ain ka nukën chichi “XËMËNAN” uni mëti kanan kaiti kupi 
apanun kixun kakëxa. Anuxun kaisa nun aintsi kaman xëki apati 
unankëxa, aruxun pianan, mësionan akëxa. A kupi kananuna 
kakataibo unibu ixun kamabi ñu apati tsoti ai kixun ka nun chichi 
“Xëmënan” bana ñuiakëxa.

18



Ka nun chaiti kaman bana ñuiakëxa, baka mëu kaisa 
kamabi ñuina kamán ikë kama ax ribi axa: Bakan no, runin, 

kushuishka, bakan inu, tsatsa imainun rairi ñuina ñushin ka baka 
mëu tsotia.

Bakanu ikë ñu kama

19



Bëtsi nëtën kaisa uni achushinëx ipu bari kuankëxa, taranu 
nitsanbi kaisa xanu achushi mërakëxa; án kaisa tsatsa, bain, ipu 
a kama inankëxa, usoxun kaisa a uni mëratioxun kamabi bakanu 
ikë ñu inankëxa, imëtibi kaisa uni abë baka kuëbikuax isanankëxa, 
usai ikëbë kaisa rairi uni kamax rakuëakëxa.

20



Usairibi kaisa kushuishka ax uni imainun xanu ain kuën mërax 
unisabi aish kaman kuania, a kupi baka urama ibi upi bëruankati 
ikë.

21



Imainun kan nun chichin bana ñuiakëxa. Xanu pëi, machakë ax 
ka bakanuax nashitima ikën, ain imi xëxun bakanu ikë ñushin, 
bakan no, runin a kaman tuonan aisama okin ñututima kupi.
Imainunribi ka xanu imainun nukë bënë tua kama ax baka nëmin 
puian samanñu anuax nashitima ikë ñushin runin, bakan inu a 
kaman biti rabanan.

22



Usa ain ka bëri nëtë kamanbi xanux manutima baka puian 
kamanu, pëi machax imainun ñu itsiax nitima ma ikën. Usaisribi 
ka bakanu ikë ñushin ax, aisamaira ñuina, tsatsa ain imi iaia xëti 
nëti pikutia, imainun ka uni aisamaokin ñutuanan, xëtan paë 
tamia. Bëri kamanbi ka á ñushin kama baka nëmin kaia nënkë 
anu bukuia, rara, xëxa ian a kamaxbi ka ain titañu ikë, akupi 
kananuna ní imainun bakanu nitsi bëruankati niti ain.

23



Bërama kaisa UNI TABAKË kakë an ain tampu masin papanu 
baka kuëbi ax ain xanu imainun bëchikëbë iakëxa.

Usai xubu unia

24



Akëbi kaisa uni iskësa aish inan í pëñanu tsoxun kakëxa “baka chá 
ka ënuxu aia akupi kamina min tampu matanu ati ai” kakëxunbi 
kaisa UNI TABAKË án asinan bana kuakinma parëakëxa.

25



Bari maniax kuainakëkëbë kaisa nëtë ramikëbë suñu, uí kaná a 
kama ibuakëaxa usai ikëbëshi ribi kaisa baka ëkin baikin masi 
mapuanan UNI TABAKË ain tampu bakan buankëxa. 

26



Aisamaira bakan mapukën ain kaisa UNI TABAKË án í, pëñañu 
bariax anua in xanu imainun ain bëchikë kamabë iruakëxa, Bakan 
mapukë ain kaisa ain xanu imainun ain bëchikëbë í pëñanu iruax 
tsoakëxa anuxun pain kaisa asinan kak ë bana kama á sinankëxa.

27



Baka kuabuan kaisa matanu kuantankëxun ain upi xubu akëxa. 
Anuxun kaisa unin xubu akin pëuakëxa, bëri nëtë kamanbi ka 
unin xubu aia.

Bërama kaisa uni tabakë kamax akanani kuankëxa. Bashi, mata 
baka, xëxa a kama inupati, akanantakëx maiarakëax rikuatsin 

kankëxa.

Uni chirua

29



Usa ain kaisa uran nitsi atsanx bashi, matá, baka, xëxá uran 
inuax xupibukëbë kikankëxa: “Kananuna ënu tantiti ain; uranma 
ka, xubunu nukuti ikë” usai banakin ka í anira á tëmu tantiti 
barikankëxa.

30



Imë í tanain uxí tanti bukuanbi kaisa a uni kama ain putunuax í 
tanain me mëukuax pikukin unán, nima, chunkira, xëox, buna, ëu, 
paë chunkira á kaman nun chaiti kama á sharankëxa.

31



Usokin aisamaira 
iman pikëx kaisa 
anun pëkitiñumami 
aish, masaruti bënëti 
paë tani kamaxbi 
kuënkëniabi uinbi 
akiama ikën.

Ain paë nëtësimaira 
ain kaisa, achushi 
unix pain kiakëxa: 
Ëxira chiru ikimainun 
ka, kana paë tënëti 
atipaiama.

32



Ëx chuna imainun ka, ëx ru iaminun ka, ëx basa imainun ka’ 
usai kíshi kaisa ínu uni kama ax këñuruakëxa, atian Kainsa, pia a 
kama bukuni chiru ikiakëxa.

33



Pëëkaran uibi xubunu nukukëbëtama kaisa xanu kama imainun 
ain aintsi rairinëx a tu bari kuankëxa, nukukin iskëxbi ain kanti 
pia, á kama bukuni chiru, chuna á ikiax inu këñurukë mërakëxa.  
A kupi kananuna bëri nëtë kamabi chiru a kama ninua isin, 
usokin kan un chichi, xuta a kaman bana ñuiakëxa.

34



Achushi nëtën kaisa a mi pishukin achushi nukë bënë tuakën, 
ain chichi kakëxa; Chichiokë Kana numia kixun kakëxa. Usai 

ia ka ain chichin ñukakëxa: ¿Uisa kupi kaina inín? tuá an ka ain 
chichi kakëxa. 

Kana numia a kupi kanan pshui.

Anuxun ka ain chichi án kakexa: Asabi ka bëribi kana nónsi pëkë 
bitsi kuani kabiani ain chichi ax kakí buani kuankëxa.

Ñushin inu iá

35



Naënu bain ain kaki karuntamëax kuaniabi kaisa nukën chichi á 
chixkan kushinra akëxa. Usai chixka banaia kuati kaisa nuk ën 
chichin sinankëxa, uisa kupi kara ë chixkan aia añu kara ë inuti 
ikë kixun sinanbiani ain bai upira anun kantsin mainkë bitsi 
kuankëxa.

36



Usa aish kaisa nukën chichi ñantan bukëbë bënëkin ain kantsin 
mainkë bitsi tëtubuti tsoakëxa, bitankëxun ain kakínu purui ikë 
bëbi kaisa paru inuan rabë ami mërakëxa.

37



Á mërai inu nëti 
kuëkëbë kaisa 
nukën chichi ax këki 
kiakëxa; “inuanën 
ka ë bitsia isiuai”, 
anuxun kaisa 
inuanën nukën chichi 
biakëxa.

Uran këkiaxbi 
panakëbë bëbakishkë 
kuanxun ain aintsin 
kaman iskëxbi 
kaisa ain kantsin 
bukutamainun, 
inuan rabë án 
nëëkin kurukanankin 
rëtëxun nukën chichi 
pia mërakëxa.

38



Usoia mërakina rikiankë uni kama án ain pian achushi inu 
tsatsakakëxa, usokëbë kaisa ain bëtsi ax piañu ramiokë aish ain 
bashiu kuankëxa.

39



Imi apatía nuixun kaisa ain bashinu iruiabi inu itsi á uni 
apanbunën rëtëakëxa, usoxun kaisa inu á kamaxunshi imi 
tëkërëkaxun ëmanu buankëxa. Usokin ka nun aintsi kaman bana 
ñuiakëxa.

40



Nun aintsi ampan unia kama xanu imainun uni xëni kama 
án ka, usai isa uni bunanti, ñusuti nankënuax uni (inka) 

uniakëxa kixun bana ñuiakëxa.

Ñusuti ñui kikë

41



Bëtsi nëtën baritia napun kaisa uni achushinëx tsatsa ai isa 
kuania kiax kiakëxa; atian kaisa ain bunanti, ñusuti á upiokin 
ëtëkërëkatankëxun anua uuinbi istisamanu ain tapu manan 
mapukin unëakëxa.

42



Anuax kaisa uiti nëtë ikin tsatsa abaixanx uakëxa, ain xubunu 
nukuxun iskëxbi ain ñusuti ax, ain naëxankënubi asabi iakëxa. 
rakëxa.

43



Uni ax tanti tsotanbi kaisa ain tapu mananuax ñu sharakëxa, 
uinuax kara usai ñu ía kixun sinakin barikin kuakëxbi kaisa ain 
naënxankë ñusuti anuax iai iakëxa. Tubukin iskëxbi kaisa ain 
ñusuti mëu anu uni (inka) chuku maratsubu mërakëxa.

44



Usa ain kaisa uni án ain xubu ëman buantankëxun menuxun 
bakakëxa, nishkin pian ati sinanxunbi kaisa ama ikën, usokëx 
kaisa uni chamaratsubu ax bëtsi. Bëtsi banan í ninu abisakëxa, 
anuxun kaisa kakataibo uni kaman bëtsi, bëtsi banan iai unibu ka 
ënë nëtënu menu uniaxa kixun sinankin unankëxa.

45



Bërama kaisa imëtibi aisamaira án ain papa imainun uni rairi 
pishukin atsaonai xanu tua iakëxa. Achushi ñamë kaisa ain 

papan ain xanu kakëxa: Uran píshukë tua a ka ëman nibinu 
UTANON buantanun nitsin, kakëxun kaisa ain titan usokin akëxa.

Tsikiuma non tuá bia

46



Atian kaisa ain bënën 
kakësokinbi xanu tua 
á imë bëan bëankikë 
anu ain titan 
nitsiankëxa, anuax 
kaisa tua ax ëman 
nitsax ini pishuakëxa.

Usokin ai tua ëonkë 
kaisa xanu tuá á 
ñushin án buankëxa. 
Manuax uxax bësukin 
sinanakin iskëxbi ain 
tua aima iakëxa, mua 
ain tua nëtëkë okëxa.

47



Ain tua itsaira sinakin ain aintsi, chichi, a kama ñukakëxa, aibi ka 
iskëma ikë kakëxa, usai ain kaisa uran bari nëo aish ain bëchikë 
namanëti ninu kuankëxa kuanibi kaisa tsikiuma non kininu 
maspunu pakëakëxa, pakëkinbi ain bëchikë mërakëxa, tsikiumano 
akëñun, anuxun ain papan kakëxa; nëtëron kana mi bitsiai kixun 
kaxbi ain papa ax basiakëxa.

48



Basi ikiani kaisa ain papa ax amiribishi kuantëkëxun iskëxbi ain 
bëchikë aima ain maënuax iakëxa, ain bëxkonku ishi banabatia 
kuakëxa usai ia kuati uni ax ain bëchikë sinani bëunan mëskuti 
iankëxa.

49



Ain bëchikë aima obiani kaisa uni ax rarumakiani kuankëxa, 
anuxun pai kaisa unin ain bëchikë bëri usokin, tuá a kama 
nuibati unankëxa. Usa ain kananuna kamaxunbi a bana kama 
manukinma upiokin unanti ain.

50



Achushi nëtën kaisa tuakëx ain titabë bain nikiani ain naë iònu 
kuankëxa.

Tuá shimax nuán

51



Anuxun kaisa tuà àn 
ain tita kakëxa: Titan 
kana shima umpax kana 
xëatisa tanìn. Kakëxun 
kaisa ain titan kakëxa, 
asabi ka mi umpax 
bixuntamainun ka 
ënuxunbi ë kain. Akëxun 
kaisa ain titan umpax 
bitamainun ka ënuxunbi 
ë kain kixun kakëxa

Usa ain kaisa ain titax 
bënëtishi ain tua umapax 
bixuni kuankëxa. Umpax 
bëtankëxun iskëxbi 
kaisa ain tuàkëx í buru 
kamana irukë iakëxa, 
usa iskin kaisa ain titan 
kakëxa kana mi umpax 
bëxuan ka xëaiu kixun 
kakëxbi kaisa tuà ax 
ibutisama tankëxa.

52



Amirbishi kaisa ain titan kakëxa; kana mi umpax bëxuan ka, 
kamina shimaira bari ka xana ikë xëaiutin, kixun ain titan kakëxbi 
kaisa nukë bënë tuá ax í buru itsinu irutëkëankëxa. Anuax kaisa 
tua ax í burunu irunkukiani kuani (pëpëi) nuankiani kuanx í ani 
manan ain pëañannu iruakëxa, usai ain tua isi kaisa ain titax 
masanuituti bëunan mëskuti íankëxa.

53



Usai nuankiani kuanx í pëñanu tsotax kaisa í pëñanux umpax 
xëatisa tani shimax iruakëxa, akupi ka bëri nëtë kamanbi uni 
kaman matanuax, bashinuax á isa ini banai pëpë kakë á banaia 
kuatia, a banaia kuakin ka unin sinania ax ka tuakëxbi uni aish 
ain naënuax umpax akasi shimax nua ikë kixun ka unin unanxa.

54



CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción 

o     el uso indebido del poder. Asimismo, 

descentralizar el poder y la economía para 

asegurar que el Estado sirva a todos los 

peruanos sin excepción. Mediante el Acuerdo 

Nacional nos comprometemos a desarrollar 

maneras de controlar el cumplimiento de estas 

políticas de Estado, a brindar apoyo y difundir 

constantemente sus acciones a la sociedad en 

general.

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre,
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDOBANDERA

SÍMBOLOS DE LA PATRIA

Declaración Universal de los Derechos Humanos

